
Efni: Umsögn um frumvarp til laga um breytingu á lögum um vexti og verðtryggingu 
o.fl., 384. mál

Fjármálaeftirlitið vísar til tölvubréfs nefndasviðs Alþingis, dags. 10. desember sl., þar sem 
óskað er umsagnar stofnunarinnar um frumvarp til laga um breytingu á lögum um vexti og 
verðtryggingu, lögum um Seðlabanka íslands og lögum um neytendalán (erlend lán, 
varúðarreglur).

Frumvarpið felur í sér afléttingu banns núgildandi laga um vexti og verðtryggingu við 
gengistryggingu fjárskuldbindinga í íslenskum krónum, samræmingu heimilda til bess að 
veita lánsfé í erlendum gjaldmiðlum og lánsfé þar sem greiðslur eru á einn eða annan hátt 
bundnar við gengi erlends gjaldmiðils eða gengisvísitölur, setningu sérstakra varúðarreglna í 
lög um neytendalán við veitingu slíkra lána til neytenda og heimild Seðlabanka íslands til 
setningar varúðarreglna vegna slíkra lánveitinga af hálfu lánastofnana til óvarinna aðila að 
undangenginni kynningu í fjármálastöðugleikaráði.

Nefndin sem vann að undirbúningi frumvarpsins var meðal annars skipuð fullírúa 
Fjármálaeftirlitsins auk þess sem stofnunin kom að lokafrágangi þess.

Með hliðsjón af því markmiði frumvarpsins að bregðast við rökstuddu áliti Eft'rlitsstofnunar 
EFTA frá 22. maí 2013, um að bann við gengistryggingu fjárskuldbindinga í íslenskum 
krónum í lögum um vexti og verðtryggingu samrýmist ekki 40. gr. EES-samningsins um frjálst 
fjármagnsflæði, og setningu varúðarreglna með neytendavernd og fjármálastöðugleika að 
leiðarljósi gerir Fjármálaeftirlitið ekki athugasemdir við efni frumvarpsins og styður framgang 
þess.

